An Roinn Talmhaíochta, Iascaigh agus Bia

SCÉIM UM LEAS AINMHITHE, UM THAIFEADADH AGUS UM PHÓRÚ I gCOMHAIR TRÉADA DIÚIL

BILEOG CHABHRACH

Ba cheart an bhileog chabhrach seo a léamh i gcomhar le Téarmaí agus Coinníollacha na Scéime um Leas Ainmhithe, um Thaifeadadh agus um Phórú do Thréada Diúil 2008-2012, agus í a léamh sula líonann tú d'Fhoirm Iarratais isteach.

Tá uimhir thiomnaithe Lóghlao sannta chun ceisteanna áirithe ó fheirmeoirí maidir leis an scéim a fhreagairt.  Is í an uimhir sin ná 1890 252 707.

Ina theannta sin, tá seoladh ríomhphoist tiomnaithe chun go mbeidh feirmeoirí in ann ceisteanna a chur isteach, agus tabharfar freagraí ar bhonn leanúnach.  Is é an seoladh ná sucklerherds@agriculture.gov.ie  

POINTÍ EOLAIS

1. Téigh i dtaithí go hiomlán ar Théarmaí agus Coinníollacha na Scéime sula líonann tú an Fhoirm Iarratais isteach, mar is ortsa, an t-iarrthóir/na hiarrthóirí, a bheidh an dualgas iad a chomhlíonadh go hiomlán, le bheith incháilithe i gcomhair íocaíochta.

2. Beidh an Scéim i bhfeidhm ón 1 Eanáir 2008 ar aghaidh ar feadh uastréimhse de 5 bliana go dtí an 31 Nollaig 2012.

3. Tá iarratas le bheith páirteach sa Scéim don tréimhse iomlán de 5 bliana ina chonradh idir an iarrthóir agus an Roinn, go háirithe maidir le comhlíonadh na dTéarmaí agus na gCoinníollacha agus maidir le hincháilitheacht ar íocaíocht.  Ní bheidh ba a bheireann lao roimh dháta fála an iarratais incháilithe ar íocaíocht maidir leis na lao ar rugadh iad roimh an dáta sin.  Tá sé tábhachtach go dtugtar faoi deara nach ligfear isteach sa Scéim do na ceithre bliana ina dhiaidh feirmeoir bó diúil gníomhach reatha nach ndéanann iarratas le bheith san áireamh inti ó bhliain 1 (2008).  
4. Is féidir le feirmeoir nua bó diúil, a chuirfidh tús (nua) le ba diúil a choinneáil chun lao a thógáil ó 2009 ar aghaidh, páirt a ghlacadh sa Scéim ón dara bliain (2009) agus i mblianta ina dhiaidh sin, ar an gcoinníoll go gcuireann sé/sí iarratas isteach an 31 Márta 2009 nó roimhe sin, an 31 Márta 2010 nó roimhe sin srl. Ní bheidh iarrthóirí den chineál seo incháilithe ar íocaíochtaí tar éis 2012.  Ní bheidh ba a bheireann lao roimh dháta fála an iarratais incháilithe ar íocaíocht maidir leis na lao ar rugadh iad roimh an dáta sin.

5. Is é an 31 Márta 2008 an spriocdháta chun an Fhoirm Iarratais a chur isteach.  Tá sé tábhachtach go dtugtar faoi deara áfach, go gcaithfear an Fhoirm Iarratais a bheith faighte ag an Roinn sula mbeirtear an chéad lao sa tréad i 2008, mar ní bheidh bó diúil, a bheireann lao roimh dáta fála an iarratais, incháilithe ar íocaíocht.  Mar shampla, caithfidh feirmeoir, atá ag súil go mbeirfidh a bha diúil lao ón 1 Feabhra ar aghaidh, an Fhoirm Iarratais a chur isteach roimh an 31 Eanáir 2008 nó an dáta sin, agus caithfidh feirmeoir, atá ag súil go mbeirfidh a mba diúil lao ón 1 Meán Fómhair ar aghaidh an Fhoirm Iarratais a chur isteach roimh an 31 Márta 2008 nó roimh an dáta sin.

6. Gearrfar pionós de 1% san íocaíocht in aghaidh an lae oibre i ndiaidh an spriocdháta ar iarratais a fhaightear tar éis an 31 Márta 2008.  Más mó ná 25 lá de réir an fhéilire an mhoill, i.e. iarratais a fhaightear an 26 Aibreán 2008 nó ina dhiaidh sin, measfar iad a bheith neamh-incháilithe agus ní íocfar deontas ina dtaobh.

7. Déanfar íocaíocht maidir le huasmhéid de 100 bó diúil incháilithe, ach caithfear na ba diúil uile agus na lao a bheidh á dtógáil ag na ba sin ar an ngabháltas, bíodh siad á meas i gcomhair íocaíochta nó ná bíodh, a bheith oiriúnach le riachtanais na Scéime.

8. Tá íosaois breithe de 24 mí ann, agus ní bheidh bodóg a bheireann lao den chéad uair agus í níos óige ná 22 mí d'aois incháilithe ar íocaíocht.  Beidh lamháltas i bhfeidhm maidir le bodóga a bheireann lao den chéad uair agus í idir 22 agus 24 mí d'aois. 

9. Ní mór laonna a chlibeáil agus a chlárú laistigh de 27 lá i ndiaidh a mbreithe, agus caithfidh go bhfuil gach ainmhí ar an ngabháltas cláraithe i gceart ar bhunachar sonraí CMMS.

10. Is í comhairle na dtréidlianna ná gur choir ainéistéiseach logánta a chur ar na laonna ar fad nuair atá dí-adharc ar siúl. Is féidir ainéistéiseach logánta a fháil ar oideas ó thréidlianna. Tá sé in aghaidh an dlí dí-adharc a dhéanamh ar lao atá níos mó ná 2 sheachtain d’aois gan ainéistéiseach logánta a úsáid. Caithfear dí-adharc laonna a dhéanamh laistigh de 3 sheachtaine i ndiaidh a mbreithe, ach amháin nuair nach dtagann na hadharc-fhréamhacha amach i rith na tréimhse seo, nó maidir le hainmhithe atá maol go nádúrtha.

11. Nuair atá laonna fireann le coilleadh (níl coilleadh éigeantach faoin Scéim, m.sh. nuair atá an feirmeoir bainteach le táirgeadh/díol tarbh), caithfear é a dhéanamh 4 seachtaine ar a laghad sula scoitear an lao, nó coicís ar a laghad i ndiaidh a scoite.  Tá sé mídhleathach ainmhí atá níos sine ná 6 mhí d'aois a choilleadh gan páirtíocht tréidliachta.  

12. Tá sé léirithe i dtaighde go laghdaíonn próiseas ceart  scoite an strus ar an lao agus ar an mbó diúil araon.  Is féidir na sonraí maidir leis an gcleachtas is fearr maidir le scoite a fháil ag Téarmaí agus Coinníollacha 8.5.  Tá sé tábhachtach go dtugtar na nithe seo a leanas faoi deara:

· Is í 8 seachtaine d'aois an íosaois gur féidir lao a scoitheadh. 

· Caithfear beathú mine a thosú le lao ag íosmhéid de 4 seachtaine roimh an scoitheadh.

· Caithfear tréada le níos lú ná 10 mbó diúil a scoitheadh go céimnithe agus ní cheadaítear na hainmhithe uile a scoitheadh go grod ag aon uair amháin.
13. Ní mór imeachtaí ábhartha uile a bhaineann le hainmhithe (sonraí a bhaineann le breith laonna, dí-adharc, coilleadh, scoitheadh srl.) a thaifeadadh tríd an gCóras Imeachtaí Ainmhithe a fheidhmíonn Cónaidhm Phórú Eallaigh na hÉireann (ICBF) a úsáid, agus is féidir iad a chur isteach i bhfoirm páipéir tríd an bpost  nó trí úsáid a bhaint as an Idirlíon.

14. Caithfidh na hiarrthóirí faofa uile, nó ball den teaghlach atá páirteach go gníomhach i mbainistíocht an tréada diúil, freastal ar chúrsa oiliúna cuí roimh dheireadh na dara bliana den Scéim.  Ní bhainfidh an riachtanas seo le hiarrthóirí faoi 35 bliain d'aois a bhfuil cáilíocht chuí acu.  Mura bhfreastalaítear, ní íocfar íocaíocht na tríú bliana agus na mblianta ina dhiaidh sin go dtí go ndéanfar an oiliúint a chur i gcrích go sásúil. Féach Alt 8.7 de na Téarmaí agus Coinníollacha.

SEICLIOSTA MAIDIR LEIS AN bhFOIRM IARRATAIS

Seachain botúin choitianta tríd na seiceálacha seo a leanas a dhéanamh sula gcuireann tú d’Fhoirm Iarratais isteach.

· An bhfuil uimhir do thréada, d'ainm agus do sheoladh scríofa i gceart ar an bhFoirm Iarratais?

· Ar chomhlánaigh tú líon iomlán na n-eallach mairteola i do thréad a bheirfidh lao i 2008 dar leat?

· Má choinníonn tú do Thréad ag níos mó ná áit amháin, ar liostáil tú an dá áit inar féidir cigireacht a dhéanamh ar do chuid ainmhithe?

· Ar shínigh tú d'Fhoirm Iarratais agus ar chuir tú dáta léi (áit a bhfuil an tréaduimhir faoi níos mó ná ainm amháin, caithfidh gach páirtí an fhoirm a shíniú)?

Is í an uimhir Lóghlao ná 1890 252 707

Is é an seoladh ríomhphoist tiomnaithe ná sucklerherds@agriculture.gov.ie

